
29 нчы май көнне Самара 
өлкәсе Похвистнево районы 
Гали авылында татар тарихын-
да беренче тапкыр I Бөтен-
русия авыл Сабан туе узды. 
Татарстан, Чуашстан, Марий 
Эл, Мордовия, Удмуртия рес-
публикалары, Киров, Ульян, 
Оренбург, Төмән, Свердловск, 
Түбән Новгород, Чиләбе, Там-
бов, Пенза, Пермь, кыскасы, 
Русиянең утызга якын төбәк 
вәкилләре, Кытай Халык Рес-
публикасыннан килгән татар 
оешмалары делегацияләре 
зур мәйданны тутырдылар . 
Мәчет манарасыннан яңгы-
раган азан тавышы астында 
алар мәйдан тирәли уздылар. 
Гали авылы Сабантуенда мак-
таулы кунаклардан РФ Хөкү-
мәте Рәисе урынбасары Алек-
сандр Жуков, РФ Президен-
тының Идел буе федераль ок-
ругындагы вәкаләтле вәкиле 
Григорий Рапота, Татарстан 
Президенты Рөстәм Миңне-
ханов, Самара өлкәсе губерна-
торы Владимир Артяков 
чыгыш ясады. Шулай ук әлеге 
чарада РФ мөселманнары 
Үзәк Диния нәзарәте рәисе, 

мөфти Шәйхелислам Тәлгать 
хәзрәт Таҗетдин, Бөтендөнья 
татар конгрессы Башкарма ко-
митеты рәисе Ринат Закиров 
катнашты.

Рөстәм Миңнеханов Гали 
авылында яшәүчеләргә Татарс-
тан җитәкчелеге һәм барлык 
татар халкы исеменнән сәла м-
нәрен җиткереп, әлеге авыл-
ның яшәешен күреп гаять га-
җәпләнүен белдерде. «Хуҗа-
лык лар нык, халкы тырыш, бө-
тен авылларга үрнәк авыл ул 
— Гали,» — диде Рөстәм Миң-
неханов үзенең чыгышында 
һәм авылга киләчәктә дә 
уңыш лар, Сабан туеның күңел-
ле, ямьле үтүен теләде. ТР 
Президенты өлкә губернаторы 
Владимир Артяковка мөрә-
җәгать итеп, ил күләмендәге 

шундый чара оештырган өчен 
рәхмәт әйтте һәм Татарстан 
исеменнән Гали авылы җирле 
үзидарәсенә «Фиат Дукато» ав-
томобиле бүләк итте. Ул шулай 
ук Самара өлкәсе Похвистнево 
районы хакимияте башлыгы 
Александр Ларионовка, шәхси 
эшмәкәр Расих Латыйповка 
Казан белән ике арада мәдәни 
һәм икътисади элем тәләрне 
ныгытуда керткән өлешләре 
өчен «Казанның 1000 еллыгы 
истәлегенә» ме дальләрен тап-
шырды. Самара өлкә «Туган 
тел» җәмгыяте вице-президен-
ты, Бөтендөнья татар конгрес-
сы Башкарма комитеты 
әгъзасы Фәхретдин Канюкаев, 
Татарстан Республикасы белән 
Самара өлкәсе һәм халыклар 
арасындагы элемтәләрне ны-

гыт каны өчен, ТР Президенты-
ның Рәхмәт хаты на лаек бул-
ды. Рөстәм Миңнеханов Гали 
авылына шулай ук күп санлы 
китаплар бүләк итте.

Бәйрәм кунакларына Сама-
ра өлкәсе губернаторы Влади-
мир Артяков та котлау сүзлә-
рен ирештерде. «I Бө тен русия 
авыл Сабан туеның Самара 
өлкәсендә узуы — зур мәртә-
бә . Татарстан Президенты 
Рөстәм Миңнеханов та, башка 
төбәк җитәкчеләре дә биредә. 
Бу көннәрдә үзенең 400 еллы-
гын билгеләп үткән Гали авы-
лы, һичшиксез, тагын 400 ел 
яшәячәк әле, чөнки биредә уң-
ган халык гомер итә,» — диде 
ул. В.Артяков авыл мәктә бенә, 
иң заманча спорт җи һаз лары 
алу өчен, өлкә исе мен нән сер-
тификат бүләк итте.

Сабан туе ат чабышлары, 
җыр-биюләр, төрле уен, кон-
курслар белән дәвам итте.

Әлеге Сабантуйда иң мө һи-
ме: татар авылының киләчәктә 
нинди модельдә яшәп сакла-
нып калуы ачык чагылды . 
Мәгъ лүм ки, соңгы елларда 
авылларны торгазу йә инвес-

торлар, йә фермерлар тырыш-
лыгы белән генә башкарыла 
дигән нәтиҗәгә килә башла-
дык. Күрәсең, бу бердән бер 
генә юл түгел. Әгәр дә авыл 
кешесе табышлы хезмәт баш-
карып базар мөнәсәбәтләренә 
яраклаша икән, үз-үзен, гаилә-
сен тулысынча тәэмин итә ала. 
Ә бу инде — яңа шартларда 
төпле адым ясау дигән сүз. 
Берничә ел элек оешып аякка 
басып килгән Бөтенру сия 
авыллар ассоцияциясе бу иге-
лекле эшне әйдәп баручы 
көчкә әверелсен иде . Гали 
авылыннан Сабантуй эстафета-
сын кабул итеп алган атаклы 
Шыгырдан да киләчәк бәйрәм-
не шундый ук югары кимәлдә 
уздырыр дип ышанасы килә.

(Из сайта ВКТ )

На снимке: председатель Ис-
полкома Всемирного Конгрес-
са татар Ринат Закиров (спра-
ва) во время встречи с руково-
дителями районных объедине-
ний татар Расихом Латыповым 
(Алькино), Ильдусом Давлято-
вым (Асекеево), Ильгизаром 
Зариповым (Абдулино).

Фоторепортаж
о праздновании сабантуя 

читайте на 2 стр.

4 июнь көнне Әсәкәйнең 
өченче балалар бакчасын-
да сабантуй үтте. Балалар 
сабантуе дип аталса да, 
бу чара зур бәйрәмнәрдән 
бер дә ким булмады.

Җәй — сабантуйларның 
гөрләп торган чагы. Аны яше 
дә, карты да игътибарсыз бер 
кайчан да калдырмый. Борын-
гыдан килгән халкыбызның олы 
бәйрәмнәрнең берсен, егерме 
беренче гасырларда ничек 
югалтмыйча саклап калырга? 
Әлбәттә, киләчәк буыннар аша. 
Кечкенәдән милли хис ләрне уя-
тып, милли горурлык тәрбияләп 
кенә, халыкның гореф гадәт-
ләрен еллар аша түк  мичә сак-
лап калырга мөмкин.

Әсәкәйнең өченче балалар 
бакчасында татар мәдәниятенә 
бик зур игътибар бирелә . 
Монда эшләүче, этно-мәдәни 
эшне алып баручы Марзия 
Хуснутдинова әйтүе буенча, 
балаларны кечкенәдән инсаф-
лы, әдәпле, мәрхәмәтле итеп 
тәрбияләү — әти-әниләр белән 
тәрбиячеләрнең җаваплы һәм 

изге бурычы. Кечкенәдән кал-
фак, түбәтәй киеп үскән бала-
лар үз халкының йолаларын 
алдагы гомердә дә саклар 
дип ышанып кала тәрбияче.

Шул йолаларның берсе — 
Сабантуе. Бу балалар бакча-
сында зур итеп, шау — гөр 
килеп , үткәрәләр . Җырлар , 
шигырьләр, биюләр — берсен 
дә онытып калдырмадылар.

Әлеге бәйрәмгә Хуҗа На-
сретдин да кереп чыкты. Буха-
ра базарыннан алып кайткан 
баллы бүләкләре иң оста чүл-
мәк ватучыларга гына эләкте.

Ә мәйданда инде уеннар 
башланды. Кемдер капчык ки-
еп сикерә, кемдер йомырка 
тотып чаба . Икенче якка 
карасаң, атлар чабышы, кап-
чык белән сугышу. Ә мәйдан 
уртасында, әлбәттә, көрәшче-
ләр. Тырыш малайлар, уңган 
кызлар, хәтта, кунакка килгән 
әти-әниләр, әби-бабайлар — 
барысы да катнашты, берсе 
дә бүләксез калмады.

Өченче балалар бакчасы 
башкарылган эшендә бу бәй-

рәм әле бер тамчы гына. Ин-
де егерме елдан артык, Рәйсә 
Байбикова җитәкчелегендә 
милли мәдәниятне үстерүдә 
зур эш алып барыла. Мондагы 
балалар Сөмбелә бәйрәме, 
Нәүрүз , Ураза һәм Корбан 
бәй рәмнәре белән таныш . 
Алар туган телне өйрәнәләр. 
Муса Җәлил һәм Габдулла Ту-
кай кебек халкыбызның бөек 
улларын да онытмыйлар.

Балаларны милли рухта 
тәрбияләү — киләчәкне кай-
гырту . Чөнки халкыбызның 
киләчәге, аның булачак йөзе –
безнең нәниләрдән тора.

Алсу ХАФИЗ.

ГАЛИГЄ БАРДЫК ЄЛЕ...

Кечкенє Сабантуй Сабантуй
в «Алге»

Продолжается череда 
областных ,  районных , 
сельских  сабантуев .  В 
прошедшую субботу это 
мероприятие было прове-
дено ОАО «Алга» в селе 
Новосултангулово Асеке-
евского района. Это креп-
кое, стабильное хозяйство 
возглавляет Ильдус Дав-
лятов — депутат Законо-
дательного  Собрания 
Оренбургской  области . 
Под стать статусу хозяйс-
тва и сабантуй. Мероприя-
тие  было  зрелищным  и 
интересным . Сельчане и 
гости отдохнули от души. 
Лучшие труженики хозяйс-
тва были поощрены. Хозя-
ев и гостей сабантуя поз-
дравил глава администра-
ции района Николай Ма-
каров. (Фоторепортаж об 
этом мероприятии читайте 
в следующем номере).

Ну а районный сабан-
туй в Асекеево состоится 
12 июня.


